
PPP. nr.332/23

GIJYKATA THEMELORE NE PRISHTINE-Departamenti i Pérgjithshém - Divizioni Civil,
gjygtari Ibrahim Maloku, né ¢éshtjen juridike pérmbarimore té kreditorit Ndérmarrja Publike
Banesore SH.A. me seli né Prishting, kundér debitorit Z.S nga Prishtina, Lagja Ulpiana, rruga
“Egnatia”, Objekti A, H-1, nr.57, lidhur me ¢éshtjen pérmbarimore pér pagim borxhi, né vlerén
prej 186.00 €, duke vendosur lidhur me prapésimin e ushtruar nga debitori kundér Urdhrit pér
lejimin e pérmbarimit numér P.nr.536/21, té datés 03.12.2021, té lejuar nga Zyra Pé&rmbarimore
- Pérmbaruesi Privat Kushtrim Metaj me seli né Prishting, jashté seancés, me daté 08.03.2024,
mori kété:

AKTVENDIM
I. APROVOHET né tersi i bazuar prapésimi i debitorit Z.S nga Prishtina, ashtu gé:

Il. SHFUQIZOHET urdhéri pérmbarimor P.nr.536/21, i datés 03.12.2021 i nxjerré nga
pérmbaruesi privat Kushtrim Metaj né Prishting, anulohen té gjitha veprimet e kryera deri né
kété fazé té procedurés si dhe pérfundohet procedura pérmbarimore e iniciuar sipas propozimit
pér pérmbarim i datés 02.12.2021.

Arsyetim

Zyra Pérmbarimore - Pérmbaruesi Privat Kushtrim Metaj, né Prishting, duke vepruar sipas
propozimit té kreditorit ka I&shuar urdhér me té cilin ka lejuar pérmbarimin e borxhit, né vlerén
prej 186.00 €, n€ bazé t& faturés M2021/66478, té datés 27.10.2021, dhe e ka urdhéruar
debitorén Z.S qé kreditorés Ndérmarrja Publike Banesore Sh.a., t’ia paguaj borxhin, né vlerén
prej 186.00 €, si dhe shpenzimet e procedurés pérmbarimore.

Kundér urdhrit pér lejimin e pérmbarimit, brenda afatit ligjor, prapésim ka paragitur debitorja
Z.S, e cila ka theksuar se e ka kundérshtuar inicimin e procedurés pérmbarimore. Ka theksuar

se fillimisht i ka kryer obligimet pér shérbimet gé do ti kryej kjo ndérmarrje, mirépo e njéjta ka
shkelur obligimet duke mos ofruar shérbimet e parapara me kontraté sikurse jané: instalimi i
aparatit t¢ komunikimit individual me vizitorét, né kordiorin e banesés ka mé shumé se 1 vité
gé nuk ka patur drita dhe vetém kéto dy javét e fundit jané aktivizuar, higjena né koridore nuk
plotéson as minimumin e standardit té pranueshém, andaj, marré parasysh shérbimet e vogla té
ofruara nga kjo ndérmarrje, ka vlerésuar se me pagesat e kryerja deri mé tani, té njéjtat jané té
mjaftueshme. Tutje ka shtuar se konsideron se né hyrjen e tyre ka diskriminim ngase ka shumé
banoré té cilét nuk kané lidhur kontraté dhe njékohésisht jané shfrytézues té atyre pak
shérbimeve qé ofron kjo ndérmarrje dhe béhet fjalé pér giradhénie profitabile. Po ashtu ka
theksuar se e njéjta éshté paguese e rregullt e shérbimeve publike gé ofrohen pérjashtimisht té
késaj ndérmarrje gé nuk ka kryer obligimet e saja pér shérbimet e zotuara me kontraté. Né fund
ka theksuar se nése nuk pérmbushen detyrimet e ndérmarrjes sipas kontratés pér shérbimet
kérkon gé kontrata té shképutet, né té kundértén do té procedon tutje né Gjykaté pér
diskriminim dhe detyrim pér pagesé pér shérbime gé nuk ofrohen.

Kreditori né afatin e paraparé ligjor ka paragitur pérgjigje né prapésimin e debitorit. Ka
theksuar se e kundérshton né térési prapésimin e paraqgitur nga debitori, pér faktin se i njéjti
éshté pa argumente me té cilat do té vértetohej bazueshméria e tij. Tutje ka theksuar se debitori
nuk ka ofruar prova pér ta argumentuar se ekziston ndonjé nga shkaget e parapara né nenin 71
té LPP-sé, né té cilat bazohet prapésimi i palés, andaj, pretendimet e debitorit né prapésim nuk
e lirojné debitorin nga pagimi i detyrimit gé rrjedhé nga kontrata e mirémbajtjes. Po ashtu ka
shtuar se me nenin 69 par.4 té LPP-sé, éshté pércaktuar se: “Baza pér praésim duhet té
mbéshtet né prova té duhura. Provat pér praésim duhet té dorézohen me shkrim, pérndryshe
prapé€simi duhet refuzuar.”, andaj, né mungesé¢ t€ provave, Gjykata nuk mund té pranoj
prapésimin e debitorit dhe as ta ndryshoj urdhrin pérmbarimor. Mg tej ka shtuar se detyrimet e
paléve kontraktuese jané pércaktuar me kontratén e nénshkruar né mes dy paléve, ku kreditori
té gjitha shpenzimet e investimeve pér rregullimin e hapésirave té pérbashkéta té objektit
banesor i ka kryer me mjete vetanake, kurse debitori detyrohet q€ t’ia paguaj shumén prej 6
Euro né muaj, vetém sa i pérket mirémbajtjes. Andaj, si rezultat i gjithé késaj debitori pér
shkak mos pagesés sé borxhit sipas kontratés ka hyré né raport detyrimor me kreditorin, dhe né
prani té kétyre rrethanave e duke u nisur nga neni 245 par.l i LMD-sé: “Kreditori né
marrédhénien e detyrimit ka té drejté gé prej debitorit t€ kérkoj pérmbushjen e detyrimit,
ndérsa debitori éshté i detyruar qé ta pérmbush até me ndérgjegje dhe né térési né pérputhje me
pérmbajtjen e tij.”. Nga té gjitha kéto arsye, ka propozuar qé prapésimi i debitorit t& refuzohet
né térési, dhe urdhri pér caktimin e pérmbarimit té mbetet né fugi.

Gjykata pasi qé vlerésoj pretendimet e paléve né proceduré gjeti se prapésimi éshté i bazuar
nga kéto arsye:

Gjykata vleréson se propozimi i kreditorit pér pérmbarim, né bazé té dokumentit t€ besueshém,
faturés M2021/66478, té datés 27.10.2021, éshté i pa bazuar sepse fatura e paragitur nga
kreditori nuk éshté e nénshkruar nga debitori, si dhe nuk ka prova se e njéjta i éshté dorézuar
debitorit, ndérsa urdhri pérmbarues nga pérmbaruesi privat éshté léshuar vetém né bazé té késaj
fature dhe me kété rast lejimi i pérmbarimit é&shté béré pa u plotésuar kushti ligjor né kuptim té

dispozités sé nenit 29 paragrafi 1 pika 1.3 dhe 40 paragrafi 1 pika 1.1, t& Ligjit pér Procedurén
Pérmbarimore, nr. 04/L-139, gé nénkupton se debitori duhet ta pranoj faturén, pér té plotésuar
kushtin e dokumentit té besueshém.

Gjykata vleréson se né rastin konkret éshté dashur qé fatura ti dorézohet debitorit dhe pastaj
kjo faturé e pranuar nga ana e debitorit ti bashkéngjitet propozimit pér pérmbarim né ményré
gé gjykata té vlerésoj besueshmériné e faturés dhe provave tjera té cilat i ka pasur né
dispozicion. Pasi qé kreditori kéto veprime nuk i ka ndérmarré, pér kété arsye gjykata e aprovoj
prapésimin e debitorit dhe e anuloj urdhrin pérmbarues.

Mbi bazén e té lartcekurave, gjykata gjeti se prapésimi i debitores éshté i bazuar andaj té njéjtin
vendosi é ta aprovoj né térsi né bazé té nenit 73 paragrafi 3 i Ligjit té Procedurés
Pérmbarimore. Ndérsa vendosjen pér anulim té veprimeve dhe pérfundim té procedurés
pérmbarimore si né pikén Il té dispozitivit, gjykata e mbéshtet né nenin 73 paragrafi 4 sipas
Ligjit Nr.05/L-118 Pér Ndryshimin Dhe Plotésimin e Ligjit Nr. 04/L-139 Pér Procedurén
Pérmbarimore.

GJYKATA THEMELORE NE PRISHTINE
-Departamenti i Pérgjithshém — Divizioni Civil-
PPP.nr.332/23, dt.08.03.2024

Gjyqtari,
Ibrahim Maloku

KESHILLE JURIDIKE: Kundér kétij aktvendimi éshté lejuar ankesa né afat prej 7 ditésh nga
dita e pranimit té té njéjtit. Ankesa i drejtohet Gjykatés sé Apelit té Kosovés, pérmes késaj
gjykate.

